
Abstract. This article analyzes discourse from the perspective of a linguopragmatic approach. Scientific answers
are given to questions about the essence of the concepts of discourse and linguopragmatics, their interrelationship,
and how discourse can be an object of linguopragmatics. In particular, the analysis is based on questions such as
"Whatis discourse?", "What is linguopragmatics?”, "How are these two terms related?", "Can discourse be an object
of linguopragmatics?" The article provides analytical examples based on modern linguopragmatics, discourse
analysis, and theories of communicative intention.

Keywords: discourse, linguopragmatics, context, communicative intention, semantics, pragmatics, speech act.

DISKURS — LINGUAPRAMAGMATIK YONDASHUV OBYEKTI SIFATIDA

Rasulov Zubaydullo Izomovich,
f.f.d., professor
Buxoro Davlat Universiteti

G‘ayratova Oybegim O‘ktam qizi,
Magistrant

Buxoro Davlat Universiteti

email: z.i.rasulov@buxdu.uz

Annotatsiya. Ushbu maqolada diskurs lingvopragmatik yondashuv nuqtai nazaridan tahlil gilinadi. Diskurs va
lingvopragmatika tushunchalarining mohiyati, ularning o‘zaro bog‘ligligi hamda diskurs ganday qilib
lingvopragmatikaning obyekti bo‘la olishi haqida savollarga ilmiy javoblar beriladi. Xususan, “Diskurs nima?”,
“Lingvopragmatika nima?”, “Bu ikki atama qanday bog‘liq?”, “Diskurs lingvopragmatikaning obyekti bo‘la
oladimi?” kabi savollar asosida tahlil olib boriladi. Maqolada zamonaviy lingvopragmatika, diskurs tahlili va
kommunikativ niyat nazariyalari asosida tahliliy misollar keltiriladi.

Kalit so‘zlar: diskurs, lingvopragmatika, kontekst, kommunikativ niyat, semantika, pragmatika, nutq harakatlari.

DOI: https://doi.org/10.47390/SPR1342V515Y2025N60

KIRISH

Tilshunoslik sohasida diskurs masalasi keyingi yillarda alohida e’tiborni tortmoqda.
Diskurs — bu til birliklarining real kommunikativ holatda qo‘llanishi jarayoni bo‘lib, u kontekst,
muloqot ishtirokchilari va wularning niyatlariga tayanadi. Bu tushuncha, xususan,

lingvopragmatika doirasida dolzarb bo‘lib, tilning ijtimoiy funksiyalarini chuqurroq
o‘rganishga xizmat qiladi.

MAVZUGA OID ADABIYOTLAR TAHLILI

Diskurs tushunchasi dastlab g‘arbiy falsafiy tafakkurda shakllangan. Masalan, Fuko
o‘zining “Bilim arxeologiyasi”//“The Archaeology of Knowledge” asarida diskursni bilim va
hokimiyatni shakllantiruvchi ijtimoiy vosita sifatida talqin qiladi. Unga ko‘ra, har qanday
ijjtimoiy institut tibbiyot, ta’lim, din oz diskursi orqali haqiqatni belgilaydi. Masalan,
shifokorning bemor bilan muloqotidagi til fagat tibbiy axborotni uzatmaydi, balki kasallik
haqidagi ijtimoiy tasavvurni ham shakllantiradi[1,1].

Lingvopragmatika - bu tilning foydalanish sharoitlari, kommunikativ maqgsadlari va
ishtirokchilarning niyati asosida tahlil gilinadigan soha. U pragmatikaning bir bo‘lagi bo‘lib,
so‘zlovchi va tinglovchi o‘rtasidagi muloqotdagi maqgsadga yo‘naltirilganlikni o‘rganadi. Bu
soha Grays, Searl, Lich, Braun & Levinson kabi olimlar ishlari asosida rivojlangan.

Diskurs va lingvopragmatika o‘zaro uzviy bog‘liq. Chunki diskurs - bu nafaqat til
birliklarining qo‘llanilishi, balki ular ganday niyat bilan, ganday kontekstda va ganday ijtimoiy
munosabatlar doirasida ishlatilganini ham oz ichiga oladi. Bu esa to‘gridan-to‘g'ri
lingvopragmatikaning tadqiqot obyektiga kiradi. Masalan, siyosiy notigning metaforalar orqali
ijtimoiy chegaralarni mustahkamlashi - diskursni lingvopragmatik jihatdan tahlil qilishga misol
bo‘la oladi.

Diskurs lingvopragmatikaning obyekti bo‘lishi mumkin, chunki u tilning muloqotdagi
amaliy qo‘llanilishi, kontekst, niyat va ijtimoiy vaziyat bilan bog'lig. Fikrimizning isboti sifatida
quyidagilarni keltirish mumkin:

e Searl: Nutq harakati nazariyasida har bir so‘zlovchi til birliklarini maqgsad bilan tanlaydi
- bu lingvopragmatik yondashuv.[2,5]

e Van Dijk: Diskurs va kontekst o‘rtasidagi murakkab aloqalarni o‘rganib, kontekst
ijtimoiy pozitsiyalarni belgilashini ko‘rsatgan.|[3,4]

e Norman Ferklou “Til va Qudrat”//“Language and Power” asarida tilning hokimiyatni
ifodalashdagi rolini tahlil qgiladi. U oquvchilarga, masalan, gazeta tili orqali qanday
ijtimoiy munosabatlar singdirilishini ko’rsatadi. Uning misollarida reklama va siyosiy til
orqali ijtimoiy manipulyatsiya qanday amalga oshirilishi ochib beriladi.[4,8]

Ya’ni, diskurs - bu tilning kontekstual, kommunikativ va ijtimoiy darajada ishlashi, aynan
shu xususiyatlari uni lingvopragmatikaning tabiiy tadqiqot obyekti giladi.

TAHLIL VA NATIJALAR

Diskursga oid izlanishlar dastlab fransuz faylasuflari Mishel Fuko “Bilim
arxeologiyasi”//(“The Archaeology of Knowledge”, 1972), Jak Derrida” Grammatologiya
xususida “//(0Of Grammatology, 1967) va Pyer Burdyo “Til va ramziy kuch”//(“Language and
Symbolic Power”, 1991) tomonidan ilgari surilgan bo‘lib, ular diskursni hokimiyat, ijtimoiy
ideologiya va nazorat vositasi sifatida tahlil gilganlar. Keyinchalik, tilshunoslikda diskursning
pragmatik va kognitiv jihatlari ko‘proq o‘rganila boshlandi.

Tilshunos olimlar orasida Teun A. van Dijk “Diskurs va kontekst”//(“Discourse and
Context”, 2008), Debora Shiffrin “Diskurs belgilari”//(“Discourse Markers”, 1987), Norman
Ferklou “Til va Qudrat”//(“Language and Power”, 1989), ]. Searl “Nutq akti”//(“Speech Acts”,
1969), H. Grays “Mantiq va Muloqot”’//(“Logic and Conversation”, 1975), G. Lich

“Pragmatikaning tamoyillari”//(“Principles of Pragmatics”, 1983) va P. Braun hamda S.
Levinson “Xushmuomalalik: Ayrim universallarning tilda ishlatilishi”//(“Politeness: Some
Universals in Language Usage”, 1987) kabi olimlar diskurs tahlilini kommunikatsiya, muloqot
strategiyalari, ijtimoiy kontekst va nutq harakatlari asosida rivojlantirdilar.

Derrida esa “Grammatologiya xususida”//“Of Grammatology” asarida diskursda yozma
va og'zaki nutq o‘rtasidagi tafovutni asoslab, har qanday til tizimi murakkab ma’no
o‘zgarishlariga ochiq ekanligini ta’kidlaydi. Bu fikr, diskursni har doim qayta talqin qilishga
ochiqligi bilan ahamiyatli.[5,2]

Pyer Burdyo o‘zining “Til va ramziy kuch”//“Language and Symbolic Power” kitobida
diskursning ijtimoiy maydonda ishlatilishini tahlil giladi. Unga ko‘ra, nutq akti — bu faqat til
hodisasi emas, balki ijtimoiy quvvatni ifodalovchi vositadir. Masalan, domlaning leksiyasi
talabalar oldida ma’naviy ustunlikni aks ettiradi.[6,3]

Debora Shiffrin o'z asarida diskurs markerlari (masalan, “Biroq”//“however”, “Shunday
qilib”//“so”, “Xo‘sh”//“well”) ning muloqotdagi kohezivlikni ta’'minlashdagi rolini ko‘rsatadi.
Bu markerlar orqali so‘zlovchi muloqotni muvofiglashtiradi, nutq oqimining izchilligini
saqlaydi.[7,7]

Shunday qilib, yuqorida ko‘rib chiqgilgan asarlar diskursni faqat tilshunoslik emas, balki
ijtimoiy va madaniy hodisa sifatida ham anglash imkonini beradi. Diskurs — bu tilning faol,
dinamik, magsadga yo‘naltirilgan va kontekstual qo‘llanilishidir.

XULOSA
Demak, diskurs tilshunoslikda nafagat matn yoki nutq shakli, balki ijtimoiy, kontekstual
va kommunikativ hodisa sifatida namoyon bo‘lishi isbotlab berildi. Diskurs — bu til

vositalarining kontekstga va ishtirokchilar niyatiga mos holda qo'llanilishidir.
Lingvopragmatika esa aynan shunday holatlarni o‘rganadi: til ganday niyatda, ganday
sharoitda, qanday ijtimoiy munosabatlar doirasida ishlatilmoqda? Maqolada bu savollarga
javob sifatida Fuko, Derrida, Van Dijk, Searl, Grays, Shiffrin va Ferklou kabi nazariyotchilar
fikrlari asosida tahlillar berildi. Natijada, diskursni lingvopragmatik yondashuv obyekti sifatida
o‘rganish nazariy va amaliy jihatdan muhimligi asoslab berildi.

